
ՈՐՈՇՈՒՄ
17 դեկտեմբերի 2014 թվականի №463Ա
ք.Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎՒ 2014 ԹՎԱԿԱՆԻ ՀՈԿՏԵՄԲԵՐԻ 22-Ի (392Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
 Հիմք ընդունելով «Էներգետիկայի մասին» Հայաստանի Հանրապետության օրենքի 30-րդ հոդվածի 1-ին կետը, Հայաստանի Հանրապետության հանրային ծառայությունները կարգավորող հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» №374Ն որոշումը և հաշվի առնելով «ԷՅ-Ի-ՋԻ-ՍԵՐՎԻՍ» սահմանափակ պատասխանատվությամբ ընկերության 2014 թվականի դեկտեմբերի 1-ի գրությունը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Հայաստանի Հանրապետության հանրային ծառայությունները կարգավորող հանձնաժողովի 2014 թվականի հոկտեմբերի 22-ի «ԷՅ-Ի-ՋԻ-ՍԵՐՎԻՍ» սահմանափակ պատասխանատվությամբ ընկերությանը «Սպիտակ ջուր» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիա տրամադրելու մասին» №392Ա որոշման 2-րդ կետով հաստատված «ԷՅ-Ի-ՋԻ-ՍԵՐՎԻՍ» սահմանափակ պատասխանատվությամբ ընկերության էլեկտրական էներգիայի (հզորության) արտադրության №0561 լիցենզիայի պայմանների՝
1) 3-րդ կետը շարադրել հետևյալ խմբագրությամբ. 
«3. Լիցենզիան գործում է մինչև 2030 թվականի հոկտեմբերի 22-ը, որից՝

1) մինչև 2014 թվականի դեկտեմբերի 17-ը կառուցման ժամանակահատվածն է, 
2) մինչև 2030 թվականի հոկտեմբերի 22-ը՝ էլեկտրական էներգիայի (հզորության) արտադրության գործունեության իրականացման ժամանակահատվածը:»:
2) 9-րդ կետը շարադրել հետևյալ խմբագրությամբ. 
«9. «Սպիտակ ջուր» փոքր հիդրոէլեկտրակայանի փաստացի տեղակայված հզորությունը 400 կՎտ է, և էլեկտրական էներգիայի արտադրության գործունեությունն իրականացվում է հետևյալ սարքավորումներով. 

1) հիդրոտուրբին N1` P-420/440, 420 կՎտ, 2013թ, 
2) գեներատոր N1` СГ-2-400, 400 կՎտ, 2013թ.:»:
2. «ԶԱՐԳԱՑՄԱՆ ՀԱՅԿԱԿԱՆ ԲԱՆԿ» փակ բաժնետիրական ընկերությանն ազատել 2014 թվականի նոյեմբերի 24-ի №5721/VI գրությամբ ներկայացված №Ե-062/2014 երաշխիքի համաձայն «Սպիտակ ջուր» փոքր հիդրոէլեկտրակայանի կառուցման համար Հայաստանի Հանրապետության հանրային ծառայությունները կարգավորող հանձնաժողովի նկատմամբ ստանձնած մեկ միլիոն դրամ երաշխիքային պարտավորությունից:
3.  Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ ՝ 

